КОМИ РЕСПУБЛИКАЛӦН
ОЛАНПАС
Коми Республикаын тӧрасян да тӧждысян удж котыртӧмкӧд да збыльмӧдӧмкӧд йитчӧм юалӧмъяс серти Коми Республикаса 
ӧткымын оланпасӧ вежсьӧмъяс пыртӧм йылысь
Примитӧма Коми Республикаса
Каналан Сӧветӧн   
                                                  2018 вося ӧшым тӧлысь 20 лунӧ
1 статья. Пыртны “Семьяӧ быдтӧм вылӧ кагаӧс сетігӧн канмусянь отсӧг йылысь” Коми Республикаса Оланпасӧ (Коми Республикаса канму власьт органъяслӧн индöд-тшöктöмъяс, 2008, 11 №, 634 ст.; 2009, 49 №, 991 ст.; 2010, 6 №, 84 ст.; 37 №, 842  ст.; 2011, 14 №, 345 ст.; 2012, 63 №, 1554 ст.; 2013, 41 №, 788 ст.; 2016, 12 №, 140 ст.; 2017, 4 №, 62 ст. 26 №, 458 ст.) татшӧм вежсьӧмъяс:
1. 4 статьяса 1 юкӧн гижны тадзи:
“1. Кага видзӧм вылӧ быдтӧлысся сьӧм, а сідзжӧ содтӧд сьӧм  мынтыссьӧны Коми Республикаса канму учреждениеӧн – олысьясӧс социальнӧя доръян юкӧнын канму услугаяс сетан шӧринӧн (водзӧ – шӧрин) тӧрасян да тӧждысян органлӧн помшуӧм подув вылын кага бӧрся тӧралӧм (тӧждысьӧм) индан лунсянь быд тӧлысь воддза тӧлысьлӧн 25 лунысь оз сёрджык.”; 
2. 5 статья гижны тадзи:
“5 статья
Тӧрасьысь (тӧждысьысь), приёмнӧй бать либӧ мам (бать-мам) Россия Федерацияса оланпастэчас серти быд во сетӧны тӧрасян да тӧждысян органӧ вынсьӧдӧм вылӧ воддза воысь гижӧда формаын отчёт, сы лыдын кага видзӧм вылӧ быдтӧлысся сьӧмӧн да содтӧд сьӧмӧн вӧдитчӧм йылысь. Во чӧжӧн видзтӧм сьӧмыс оз бӧр босьтчы да видзсьӧ сылӧн могъяс серти.”.
3. 6 статьяса 2 да 3 юкӧнъясын “Коми Республикаса Веськӧдлан котырӧн специальнӧя уполномочитӧм Коми Республикаса олӧмӧ пӧртысь власьт орган” кывъяс лӧсялана вежлӧгын вежны “тӧрасян да тӧждысян орган” кывъясӧн лӧсялана вежлӧгын.
2 статья. Пыртны “Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2015, 23 №, 334 ст.; 2016, 1 №, 6 ст.; 4 №, 52 ст.; 12 №, 152 ст.;      17 №, 226 ст.; 18 №, 251 ст.; 2017, 26 №, 461 ст.; 2018, 6 №, 94 ст.; 10 №, 176 ст.; 17 №, 303 ст.; 304 ст.) татшӧм вежсьӧмъяс:
1. 1 статьяын:
1) 10 пунктса “б” пунктулын “вермытӧм челядя семьяясӧс.” кывъяс вежны  “вермытӧм челядя семьяясӧс;” кывъясӧн;
2) содтыны татшӧм сюрӧса 11 да 12 пунктъяс:
“11) тӧрасян да тӧждысян удж котыртӧм да збыльмӧдӧм серти:
а) гражданаӧс, кодъяс нуждайтчӧны тӧрасьӧм либӧ тӧждысьӧм улӧ босьтӧмын, аддзӧм да учёт вылӧ босьтӧм;
б) гражданинӧс кывкутны вермытӧмӧн шуӧм йылысь либӧ сылысь кывкутӧмсӧ дзескӧдӧм йылысь, а сідзжӧ тӧжд улӧ босьтӧмаӧс кывкутны вермысьӧн шуӧм йылысь заявлениеӧн ёрдӧ шыӧдчӧм сэк, кор бырисны подувъяс, кутшӧмъяс серти гражданинӧс вӧлі шуӧма кывкутны вермытӧмӧн либӧ дзескӧдӧма кывкутӧмын;
в) тӧрасьӧмсӧ либӧ тӧждысьӧмсӧ индӧм;
г) тӧрасьысьяслӧн да тӧждысьысьяслӧн удж бӧрся, организацияяслӧн удж бӧрся дӧзьӧр збыльмӧдӧм, кӧні олӧны кывкутны вермытӧм либӧ мыйтакӧ кывкутны вермытӧм граждана;
д) “Тӧрасьӧм да тӧждысьӧм йылысь” Федеральнӧй оланпас серти тӧрасьысьясӧс да тӧждысьысьясӧс наӧн ассьыныс кывкутана могъяс збыльмӧдӧмысь мездӧм да вештӧм;
е) тыр арлыдтӧм гражданалысь да кывкутны вермытӧм гражданалысь, кодъясӧс босьтӧма тӧрасьӧм либӧ тӧждысьӧм улӧ, быд сикас йӧзкӧд йитӧдъясын (сы лыдын ёрдъясын) оланпас серти интересъяссӧ петкӧдлӧм сэк, кор тӧжд улӧ босьтӧмаяслысь оланпас серти интересъяссӧ петкӧдлігӧн тӧрасьысьяслӧн либӧ тӧждысьысьяслӧн вӧчӧмъясыс сувтӧны паныд Россия Федерацияса оланпастэчаслы да (либӧ) Коми Республикаса оланпастэчаслы либӧ тӧжд улӧ босьтӧмаяслӧн интересъяслы либӧ сэк, кор тӧрасьысьяс либӧ тӧждысьысьяс оз дорйыны тӧжд улӧ босьтӧмаяслысь оланпас серти интересъяссӧ;
ж) гражданаӧс, кодъяс кӧсйӧны лоны тӧрасьысьясӧн либӧ тӧждысьысьясӧн либӧ семейнӧй оланпастэчасӧн урчитӧм мукӧд ногӧн босьтны бать-мам дӧзьӧртӧг кольӧм челядьӧс семьяӧ быдтӧм вылӧ, Россия Федерацияса Веськӧдлан котырӧн урчитӧм пӧрадокын бӧрйӧм, учётӧ босьтӧм да дасьтӧм;
з) тӧжд улӧ босьтӧмаяслысь олан условиеяссӧ, тӧжд улӧ босьтӧмаяслӧн инӧдъясӧ да оланпас серти интересъясӧ тӧрасьысьясӧн да тӧждысьысьясӧн кутчысьӧмсӧ, налысь эмбур видзӧмсӧ, а сідзжӧ тӧрасьысьясӧн да тӧждысьысьясӧн наӧн тӧрасьысьяслысь либӧ тӧждысьысьяслысь инӧдъяссӧ збыльмӧдӧм да кывкутана могъяссӧ олӧмӧ пӧртӧм дорӧ “Тӧрасьӧм да тӧждысьӧм йылысь” Федеральнӧй оланпаслӧн 15 статьяса 4 юкӧн серти урчитӧм корӧмъяс олӧмӧ пӧртӧмсӧ прӧверитӧм;
и) гражданалы, кодъяс кӧсйӧны лоны тӧрасьысьясӧн либӧ тӧждысьысьясӧн либӧ босьтны бать-мам дӧзьӧртӧг кольӧм кагаӧс семьяӧ быдтӧм вылӧ семейнӧй оланпастэчасӧн урчитӧм мукӧд ногӧн, кагаӧс семьяӧ босьтны позяна ногъяс йылысь, кагаӧс семьяӧ торъя босьтанногъяслӧн аслыспӧлӧслунъяс йылысь, документъяс дасьтан пӧрадок йылысь юӧртӧм, кутшӧмъяс колӧны тӧрасьӧмсӧ либӧ тӧждысьӧмсӧ индӧм могысь либӧ бать-мам дӧзьӧртӧг кольӧм челядьӧс семейнӧй оланпастэчасӧн урчитӧм мукӧд ногӧн семьяӧ быдтӧм вылӧ босьтӧм могысь, а сідзжӧ татшӧм документъяс дасьтӧмын отсалӧм;
к) тыр арлыдтӧм гражданалӧн тӧрасьысьяслы да тӧждысьысьяслы тӧжд улӧ босьтӧмаяслысь инӧдъяс збыльмӧдӧмын да дорйӧмын отсӧг сетӧм;
л) тӧрасьысьлысь, тӧждысьысьлысь кывкутана могъяссӧ олӧмӧ пӧртан пӧрадокын да случайясын, кутшӧмъясӧс урчитӧма федеральнӧй оланпастэчасӧн;
м) тыр арлыдтӧм гражданалысь, кывкутны вермытӧм либӧ кывкутӧмын дзескӧдӧм гражданалысь эмбур инӧдъяс да оланпас серти интересъяс дорйӧм:
“Тӧрасьӧм да тӧждысьӧм йылысь” Федеральнӧй оланпас серти тӧжд улӧ босьтӧмаяслӧн эмбурӧн сделкаяс вӧчӧм вылӧ разрешениеяс сетӧм;
тӧжд улӧ босьтӧмаяслӧн эмбурӧн эскӧмӧн веськӧдлан сёрнитчӧмъяс Россия Федерацияса гражданскӧй кодекслӧн 38 статья серти кырымалӧм;
тыр арлыдтӧм гражданалысь, кывкутны вермытӧм либӧ кывкутӧмын дзескӧдӧм гражданалысь Россия Федерацияса гражданскӧй кодекс серти наследственнӧй инӧда йитӧдъяс серти юалӧмъяс серти интересъяс дорйӧм;
олан жыръясӧн вежсьӧм вылӧ водзвыв сӧгласлун сетӧм, кутшӧмъясӧс сетӧма социальнӧя медалан сёрнитчӧмъяс серти да кӧні олӧны тыр арлыдтӧм, кывкутны вермытӧм либӧ кывкутӧмын дзескӧдӧм граждана, кодъяс лоӧны тайӧ олан жыръяс медалысьяслӧн семьяясӧ пырысьясӧн;
гражданалӧн банкротство йылысь делӧяс видлалігӧн тыр арлыдтӧм йӧзлысь да йӧзлысь, кодъясӧс ёрд шуӧма кывкутны вермытӧмӧн, инӧдъяс дорйӧм сэк, кор видлалан делӧыс инмӧ тыр арлыдтӧм мортлӧн инӧдӧ либӧ мортлӧн инӧдӧ, кодӧс ёрд шуӧма кывкутны вермытӧмӧн;
тӧрасьысьлы либӧ тӧждысьысьлы тӧжд улӧ босьтӧмалӧн чӧжӧсӧн вӧдитчӧм вылӧ водзвыв разрешение сетӧм;
тӧрасян да тӧждысян органса юрнуӧдысьӧн тӧжд улӧ босьтӧмалысь эмбур видзӧм, сыӧн вӧдитчӧм йылысь да тӧжд улӧ босьтӧмалӧн эмбурӧн веськӧдлӧм йылысь тӧрасьысьяслысь либӧ тӧждысьысьяслысь отчётъяс вынсьӧдӧм, а сідзжӧ тӧрасьысьӧн либӧ тӧждысьысьӧн тӧжд улӧ босьтӧмалысь эмбур видзӧм да тӧжд улӧ босьтӧмалӧн эмбурӧн веськӧдлӧм серти кывкутана могъяс абу колана ногӧн олӧмӧ пӧртӧмсӧ эрдӧдӧм дырйи акт лӧсьӧдӧм да тӧрасьысь либӧ тӧждысьысь дорӧ тыр арлыдтӧм тӧжд улӧ босьтӧмалы вӧчӧм убытка вештӧм йылысь корӧм сетӧм;
н) тыр арлыдтӧм гражданалысь инӧдъяссӧ да оланпас серти интересъяссӧ:
пи (ныв) пыдди босьтан да пи (ныв) пыдди босьтӧмсӧ дугӧдан юалӧмъяс серти ёрдлӧн заседаниеясын участвуйтӧмӧн могмӧдӧм, сы лыдын федеральнӧй оланпастэчас серти пи (ныв) пыдди босьтӧм вылӧ колана материалъяс дасьтӧм, да найӧс ёрдӧ сетӧм;
пи (ныв) пыдди босьтӧмсӧ подулалӧм да пи (ныв) пыдди босьтӧм кагалӧн интересъяслы сылӧн лӧсялӧм йылысь кывкӧртӧд ёрдӧ сетӧмӧн могмӧдӧм пи (ныв) пыдди босьтысьӧн (босьтысьясӧн) пи (ныв) пыдди босьтӧм кагакӧд аддзысьлӧм йылысь тӧдмӧгъяс индӧмӧн;
гражданалӧн пи (ныв) пыдди босьтысьясӧн лоны позянлун йылысь кывкӧртӧд сетӧмӧн могмӧдӧм;
пи (ныв) пыдди босьтӧмсӧ дугӧдӧм йылысь корӧмъясӧн ёрдӧ шыӧдчӧмӧн могмӧдӧм;
тыр арлыдтӧм бать-мамлысь, кодъяслы эз на тыр дас квайт арӧс, кагасӧ пи (ныв) пыдди босьтӧм вылӧ сӧгласлун сетӧмӧн могмӧдӧм случайясын, кутшӧмъясӧс урчитӧма Россия Федерацияса семейнӧй кодекслӧн 129 статьяӧн;
семейнӧй инӧда йитӧдъясысь артмӧм вензьӧмъяс серти гражданскӧй делӧяс видлалӧмын участвуйтӧмӧн могмӧдӧм, кутшӧмъяс серти федеральнӧй оланпастэчасӧн урчитӧма тӧрасян да тӧждысян органъяслысь участвуйтӧмсӧ;
бать-мам инӧдъясысь мездӧм, инӧдъяссӧ (дзескӧдӧм) йылысь заявлениеӧн ёрдӧ шыӧдчӧмӧн могмӧдӧм;
кага мырддьӧмкӧд да сійӧс мӧд мортлы (йӧзлы) сетӧмкӧд йитчӧм ёрд помшуӧмъяс мырдӧн олӧмӧ пӧртӧмын участвуйтӧмӧн могмӧдӧм;
исполнительнӧй производствоын участвуйтӧмӧн могмӧдӧм, кор перйысьӧн либӧ уджйӧзаӧн лоӧ тыр арлыдтӧм, случайясын да пӧрадокын, мый урчитӧма “Исполнительнӧй производство йылысь” Федеральнӧй оланпасӧн;
кага олӧмлы либӧ сылӧн дзоньвидзалунлы веськыд грӧз дырйи кагаӧс бать-мамлысь (батьлысь либӧ мамлысь) либӧ мукӧд йӧзлысь, кодъяс тӧждысьӧны сы вӧсна, дзик пыр мырддьӧмӧн могмӧдӧм;
Россия Федерацияса семейнӧй кодекслӧн 123 статья серти бать-мам дӧзьӧртӧг кольӧм челядьӧс семьяӧ быдтӧм вылӧ сетӧмӧн могмӧдӧм;
бать-мамтӧм да бать-мам дӧзьӧртӧг кольӧм челядьлы организацияясын олысь челядьӧс видзан, быдтан да велӧдан условиеяс бӧрся видзӧдӧмӧн, а сідзжӧ татшӧм челядьӧс семьяӧ быдтӧм вылӧ сетӧм могысь мераяс примитӧмӧн могмӧдӧм;
бать-мамлӧн, кодъяслӧн бать-мам инӧдыс дзескӧдӧма ёрдӧн, кагакӧд аддзысьлӧм вылӧ сӧгласлун сетӧмӧн могмӧдӧм сэк, кор тайӧ оз омӧля тӧдчы кага вылӧ;
тӧждысьысьяслӧн да налӧн тӧжд улӧ тыр арлыдтӧм босьтӧмаяслӧн торйӧн олӧм вылӧ разрешение Россия Федерацияса гражданскӧй кодекслӧн 36 статья серти сетӧмӧн могмӧдӧм;
кагалӧн бать-мам костын, кагалӧн тӧрасьысь да сылӧн тыр арлыдтӧм бать-мам костын паныд видзӧдласъяс бырӧдӧмӧн могмӧдӧм случайясын, кутшӧмъясӧс индӧма Россия Федерацияса семейнӧй кодексӧн;
мортлы, кодлы абу на тырӧма дас нёль арӧс, ним да (либӧ) ов вежӧм вылӧ сӧгласлун сетӧмӧн могмӧдӧм;
кагалысь батьсӧ индӧм вылӧ сӧгласлун сетӧмӧн могмӧдӧм случайясын, кутшӧмъясӧс урчитӧма Россия Федерацияса семейнӧй кодекслӧн 48 статьяӧн;
тыр арлыдтӧмӧс, кодлы тырӧма дас квайт арӧс, бать-мамлӧн, тӧрасьысьлӧн либӧ тӧждысьысьлӧн сӧгласлун серти тырвыйӧ кывкутны вермысьӧн (эмансипируйтӧмаӧн) шуӧмӧн могмӧдӧм;
морткӧд, коді босьтӧма ӧтув тӧдӧмлун да кодлы тырӧма дас нёль арӧс, кокньыд удж вӧчӧм вылӧ, кутшӧм оз вӧч сылӧн дзоньвидзалунлы лёктор, либӧ морткӧд, коді босьтӧ ӧтув тӧдӧмлун да кодлы тырӧма дас нёль арӧс, велӧдчӧмысь прӧст кадӧ кокньыд удж вӧчӧм вылӧ, кутшӧм оз вӧч сылӧн дзоньвидзалунлы лёктор да велӧдан уджтас велӧдӧмын кольччытӧг, удж йылысь сёрнитчӧм кырымалӧм вылӧ сӧгласлун сетӧмӧн могмӧдӧм;
морткӧд, кодлы абу тырӧма дас нёль арӧс, кинематография организацияясын, театръясын, театр да концерт организацияясын, циркъясын дзоньвидзалунлы да нравственнӧя сӧвмӧмлы лёктор вӧчтӧг произведениеяс лӧсьӧдӧмын да (либӧ) олӧмӧ пӧртӧмын (петкӧдлӧмын) участвуйтӧм вылӧ удж йылысь сёрнитчӧм кырымалӧм вылӧ разрешение сетӧмӧн могмӧдӧм;
водзвыв медицина осмотр подув вылын спортсменкӧд, кодлы абу тырӧма дас нёль арӧс, удж йылысь сёрнитчӧм кырымалӧм вылӧ разрешение сетӧмӧн могмӧдӧм;
Россия Федерацияса тыр арлыдтӧм гражданаӧс, кодъяс колины бать-мам дӧзьӧртӧг да кодъяс олӧны бать-мамтӧм да бать-мам дӧзьӧртӧг кольӧм челядьлы организацияясын, шойччӧдӧм да (либӧ) налысь дзоньвидзалун бурмӧдӧм вылӧ Россия Федерацияысь нуӧдлӧм вылӧ разрешение сетӧмӧн могмӧдӧм;
Россия Федерацияса семейнӧй кодекслӧн 1552 статьяӧн урчитӧм случайясын Россия Федерация мутасын пыр олысь гражданалӧн семьяӧ кагаӧс недыр кад кежлӧ сетан кадколаст нюжӧдӧмсӧ сӧгласуйтӧмӧн могмӧдӧм;
“Коми Республикаын тӧрасян да тӧждысян удж котыртан да збыльмӧдан ӧткымын юалӧм йылысь да Коми Республикаса торъя оланпастэчас акт вынтӧмӧн лыддьӧм йылысь” Коми Республикаса Оланпаслӧн 4 статья серти Коми Республикаын тӧрасян да тӧждысян органъяссянь канму отсӧгын нуждайтчысьясӧн тыр арлыдтӧмъясӧс шуӧмӧн могмӧдӧм;
аддзӧм (шыбитӧм) кагалысь, кодлӧн бать-мамыс абу тӧдса, чужӧмсӧ канмусянь пасйӧм йылысь гражданалысь оланног пасъян органӧ заявление сетӧмӧн могмӧдӧм;
тыр арлыдтӧмлысь инӧдъяссӧ да интересъяссӧ дорйӧм вылӧ петкӧдлысьӧс индӧмӧн могмӧдӧм случайясын, кор оланпас серти петкӧдлысьяс оз вермыны петкӧдлыны сылысь интересъяссӧ;
дас нёль арӧссянь дас кӧкъямыс арӧсӧдз тыр арлыдтӧмӧс аслас нажӧткаӧн, стипендияӧн либӧ мукӧд чӧжӧсӧн ас кежысь вӧдитчан инӧдсӧ дзескӧдӧм либӧ инӧдысь мездӧм йылысь заявлениеӧн ёрдӧ шыӧдчӧмӧн могмӧдӧм, случайяс кындзи, кор татшӧм тыр арлыдтӧм лоӧ тырвыйӧ кывкутны вермысьӧн;
помшуӧм примитӧмӧн сы йылысь, мый бать-мамлы (батьлы либӧ мамлы) колӧ тшӧктыны не сувтны паныд кагалӧн матысса рӧдвужкӧд волысьӧмлы, сэк, кор тӧрасян да тӧждысян органлысь татшӧм помшуӧмсӧ абу пӧртӧма олӧмӧ, кагакӧд волысьны мытшӧдъяс бырӧдны корӧмӧн ёрдӧ шыӧдчыны могмӧдӧм;
тыр арлыдтӧм челядь вылӧ алиментъяс перйӧм йылысь, алиментъяс мынтӧм йылысь артмӧдчӧм туйтӧмӧн шуӧм йылысь корӧмъясӧн ёрдӧ шыӧдчӧмӧн случайясын, кутшӧмъясӧс урчитӧма Россия Федерацияса семейнӧй кодексӧн;
кагалысь либӧ сылӧн бать-мамлысь, либӧ мукӧд рӧдвужлысь, либӧ пи (ныв) пыдди босьтысьяслысь инӧдъяс да оланпас серти интересъяс торкалӧмсӧ тӧрасьысьлы либӧ тӧждысьысьлы бырӧдны тшӧктӧм йылысь помшуӧм примитӧмӧн могмӧдӧм;
тӧрасьысьясӧс да тӧждысьысьясӧс сэк, кор найӧ оз колана ногӧн пӧртны олӧмӧ федеральнӧй оланпастэчас серти на водзӧ сувтӧдӧм кывкутана могъяссӧ, кывкутӧмӧ кыскӧм могысь мераяс примитӧмӧн могмӧдӧм;
о) кывкутны вермытӧм либӧ мыйтакӧ кывкутны вермытӧм гражданаӧс, кодъяс нуждайтчӧны тӧрасьӧм либӧ тӧждысьӧм улӧ босьтӧмын, велӧдан организацияясӧ, медицина организацияясӧ, социальнӧй услугаяс сетысь организацияясӧ либӧ мукӧд организацияӧ, сы лыдын бать-мамтӧм да бать-мам дӧзьӧртӧг кольӧм челядьлы организацияясӧ, дӧзьӧр улӧ босьтӧм;
п) обследуйтӧм да бать-мам дӧзьӧртӧг кольӧм либӧ канму отсӧгын нуждайтчысь кагалӧн олан да сійӧс быдтан условиеяс йылысь, а сідзжӧ гражданалысь, кодъяс кӧсйӧны босьтны челядьӧс быдтӧм вылӧ асланыс семьяясӧ, олан условиеяс йылысь кывкӧртӧд дасьтӧм;
р) тыр арлыдтӧмъясӧс дӧзьӧртӧмлунысь да инӧд торкалӧмысь ӧлӧдан юкӧнын:
велӧдан удж збыльмӧдысь ӧти организацияысь велӧдан удж збыльмӧдысь мӧд организацияӧ бать-мамтӧм да бать-мам дӧзьӧртӧг кольӧм челядьӧс вуджӧдӧм вылӧ, либӧ наӧн подув тшупӧда ӧтув тӧдӧмлун босьттӧдз тӧдӧмлун босьтан форма либӧ велӧдчан форма вежӧм вылӧ, а сідзжӧ татшӧм йӧзӧс, кодъяслы тырис дас вит арӧс, наӧн ӧтув тӧдӧмлун босьттӧдз, вӧтлӧм вылӧ урчитӧм пӧрадокын сӧгласлун сетӧм;
“Тыр арлыдтӧмъясӧс дӧзьӧртӧмлунысь да инӧд торкалӧмысь ӧлӧдан тэчаслӧн подувъяс йылысь” Федеральнӧй оланпаслӧн 5 статьяын индӧм категорияа тыр арлыдтӧмъяскӧд, кодъяс пырӧны бать-мамтӧм да бать-мам либӧ оланпас серти мӧд петкӧдлысьяслӧн дӧзьӧртӧг кольӧм категорияа челядь лыдӧ, быдӧнкӧд торйӧн ӧлӧдан удж нуӧдӧмын компетенция серти участвуйтӧм пӧрадокын, кутшӧмӧс урчитӧма Россия Федерацияса оланпастэчасӧн, а сідзжӧ канму отсӧгын нуждайтчысь тыр арлыдтӧмъяслысь ассьыныс да эмбур инӧдъяс доръян мераяс примитӧм;
с) бать-мам дӧзьӧртӧг кольӧм челядьлысь, пи (ныв) пыдди босьтӧм челядьлысь, а сідзжӧ йӧзлысь, кодъяс кӧсйӧны босьтны челядьӧс пи (ныв) пыдди, учёт нуӧдӧм;
т) Россия Федерацияса тыр арлыдтӧм гражданалысь, кодъяс колисны бать-мам дӧзьӧртӧг да кодъяс олӧны бать-мамтӧм да бать-мам дӧзьӧртӧг кольӧм челядьлы организацияясын, кодъяс мунісны Россия Федерацияысь шойччӧм да (либӧ) дзоньвидзалун бурмӧдӧм могысь, учёт нуӧдӧм, а сідзжӧ Россия Федерацияӧ налӧн ас кадӧ бӧр воӧм бӧрся контроль збыльмӧдӧм;
у) велӧдан удж збыльмӧдысь организацияысь бать-мамтӧм да бать-мам дӧзьӧртӧг кольӧм челядьӧс вӧтлӧм йылысь помшуӧмсӧ сӧгласуйтӧм;
ф) гӧтрасьӧмсӧ вынтӧмӧн шуӧм йылысь корӧмӧн ёрдӧ шыӧдчӧм случайясын, кутшӧмъясӧс урчитӧма Россия Федерацияса семейнӧй кодекслӧн 28 статьяӧн; 
х) торъя йӧз – эмбур киын кутысьяс (кутысьяс) серти тӧрасьӧм, тӧждысьӧм да налӧн эмбурӧн веськӧдлӧм йылысь, сы лыдын эмбур киын кутысьӧн (кутысьӧн) лоысь кагаӧс приёмнӧй семьяӧ сетӧм йылысь, а сідзжӧ лоысь водзӧ вежсьӧмъяс йылысь тӧдмӧгъяссӧ, мыйяс йитчӧмаӧсь индӧм тӧрасьӧмкӧд, тӧждысьӧмкӧд, эмбурӧн веськӧдлӧмкӧд, вот органъясӧ сетӧм;
ц) мортлысь, кодӧс оланпас серти урчитӧм пӧрадокын шуӧма кывкутны вермытӧмӧн, тыр арлыдтӧмлысь дас вит арӧсӧдз либӧ наркоманияӧн висьысь тыр арлыдтӧмлысь дас квайт арӧсӧдз психиатрическӧй отсӧг сетӧм дырйи инӧдъяс да оланпас серти интересъяс дорйӧм;
ч) патронаж збыльмӧдӧмсӧ котыртӧм случайясын, кутшӧмъясӧс урчитӧма Россия Федерацияса гражданскӧй кодекслӧн 41 статьяӧн;
ш) Россия Федерацияса гражданскӧй кодекслӧн 43 статьяӧн урчитӧм случайясын юӧртӧг вошӧмаӧн шуӧм гражданинлӧн эмбурӧн веськӧдлысьӧс индӧм;
12) социальнӧй отсӧг мераяс да канмусянь социальнӧй гарантияяс сетӧм серти, кутшӧмъясӧс урчитӧма федеральнӧй оланпастэчасӧн да Коми Республикаса оланпастэчасӧн, помшуӧм примитӧмӧн сы йылысь, мый индӧма, мынтӧма (бергӧдӧма):
а) Россия Федерацияса гражданинлы ӧтчыдысь сьӧмӧн отсӧгӧн, коді олӧ Коми Республика мутасын, коді босьтіс пи (ныв) пыдди бать-мамтӧм да бать-мам дӧзьӧртӧг кольӧм челядьӧс;
б) бать-мамтӧм да бать-мам дӧзьӧртӧг кольӧм челядьӧс видзӧм вылӧ быдтӧлысся сьӧм, кодъяс олӧны тӧрасьӧм (тӧждысьӧм) улын да приёмнӧй семьяясын;
в) кага видзӧм вылӧ, шоныд сетӧм, югзьӧдӧм, оланін вочасӧн дзоньталӧм, мебель ньӧбӧм да бытӧвӧй услугаясысь мынтысьӧм вылӧ быдтӧлысся сьӧм дорӧ доплата, кутшӧмӧс мынтӧны быд тӧлысь тӧрасьӧм (тӧждысьӧм) улын олысь быд кага, приёмнӧй кага вылӧ;
г) приёмнӧй бать-мамлы (батьлы либӧ мамлы) ошкана сьӧм, быд приёмнӧй кагаӧс быдтӧмысь, кодлы абу на тырӧма куим арӧс либӧ коді кольччӧ психическӧй либӧ физическӧй сӧвмӧмын, ошкана сьӧм дорӧ надбавка;
д) бать-мамтӧм да бать-мам дӧзьӧртӧг кольӧм челядьлы, бать-мамтӧм да бать-мам дӧзьӧртӧг кольӧм челядь лыдысь йӧзлы, йӧзлы, кодъяс воштісны велӧдчигӧн бать-мамсӧ либӧ дзик ӧти батьсӧ либӧ мамсӧ, кодъяс велӧдчӧны Коми Республикаса республиканскӧй сьӧмкуд либӧ меставывса сьӧмкудъяс тшӧт весьтӧ подув общеобразовательнӧй уджтасъяс серти либӧ уджсикасӧ велӧдан подув уджтасъяс серти да (либӧ) рабочӧй уджсикасъяс, служащӧйяслӧн чинъяс серти уджсикасӧ дасьтан уджтасъяс серти очнӧя велӧдчан форма серти, карса, карбердса, сиктын районпытшса транспортын (такси кындзи) ветлӧмысь дон мынтӧм вылӧ быдтӧлысся сьӧм мынтӧм;
е) бать-мамтӧм да бать-мам дӧзьӧртӧг кольӧм челядьлы, бать-мамтӧм да бать-мам дӧзьӧртӧг кольӧм челядь лыдысь йӧзлы, йӧзлы, кодъяс воштісны велӧдчигӧн бать-мамсӧ либӧ дзик ӧти батьсӧ, мамсӧ, кодъяс велӧдчӧны Коми Республикаса республиканскӧй сьӧмкуд либӧ меставывса сьӧмкудъяс тшӧт весьтӧ подув общеобразовательнӧй уджтасъяс серти либӧ уджсикасӧ велӧдан подув уджтасъяс серти да (либӧ) рабочӧйяслӧн уджсикасъяс, служащӧйяслӧн чинъяс серти уджсикасӧ дасьтан уджтасъяс серти, очнӧя велӧдчан форма серти, оланінӧдз вонас ӧтчыдысь ветлӧмысь да велӧдчанінӧдз бӧр туйысь дон;
ж) бать-мамтӧм да бать-мам дӧзьӧртӧг кольӧм челядь лыдысь йӧзлы  быдтӧлысся сьӧм, кодъясӧс быдтӧны Россия Федерацияса гражданалӧн семьяясын, кутшӧмъясӧс урчитӧм пӧрадокын пасйӧма Коми Республика мутасын оланін серти, да кодъяс велӧдчӧны общеобразовательнӧй организацияясын;
з) бать-мамтӧм да бать-мам дӧзьӧртӧг кольӧм челядьлы, бать-мамтӧм да бать-мам дӧзьӧртӧг кольӧм челядь лыдысь йӧзлы (велӧдан организацияясын, кодъяс збыльмӧдӧны велӧдан уджсӧ канму аккредитацияа велӧдан уджтасъяс серти, федеральнӧй сьӧмкуд сьӧм тшӧт весьтӧ велӧдчысьяс кындзи) бурдӧдчанінӧдз, сы лыдын санаторно-курортнӧй организацияясӧ (эмӧсь кӧ медицина петкӧдласъяс) ветлӧмлысь да бӧр туйысь рӧскод;
и) олан жыръяс пиысь ӧтисӧ капитальнöя либӧ вочасӧн дзоньталӧм вылӧ рӧскод, мыйяс меститчӧны Коми Республика мутасын да кутшӧмъяс лоӧны ӧткӧн эмбуралан инӧд либӧ ӧтувъя эмбур инӧд, либӧ пайӧ босьтӧмӧн ӧтувъя эмбуралан инӧд вылын бать-мамтöм да бать-мам дöзьöртöг кольöм челядьлӧн, бать-мамтöм да бать-мам дöзьöртöг кольöм челядь лыдысь йӧзлӧн, кодъяс олӧны (олісны) тӧрасьӧм (тӧждысьӧм) улын, бать-мамтöм да бать-мам дöзьöртöг кольöм челядьлы организацияясын, служитӧны (служитісны) Россия Федерацияса Воооруженнӧй Вынъясын, вештӧны мыж (вештісны мыж) вӧля дзескӧдӧмӧн мыж вештысь учреждениеясын, кодъяс велӧдчӧны уджсикасӧ велӧдан организацияясын да вылыс тшупӧд велӧдан организацияясын, на лыдын тшӧтш бать-мамтӧм да бать-мам дöзьöртöг кольöм челядьлы организацияяс помалысьяслӧн;
к) кагаӧс семьяӧ быдтӧм вылӧ сетігӧн ӧтчыдысь сьӧмӧн отсӧг.”.
2. 7 статьяса 2 юкӧнӧ содтыны татшӧм сюрӧса 71 пункт:
“71) канму уджмогъяс, кутшӧмъясӧс индӧма тайӧ Оланпаслӧн 1 статьяса 11 да 12 пунктъясын, - “Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 1 статьяса 11 да 12 пунктъясӧн урчитӧм Коми Республикаса канму уджмогъяс збыльмӧдӧм вылӧ Коми Республикаса республиканскӧй сьӧмкудйысь муниципальнӧй районса (кар кытшса) сьӧмкудлы сетӧм субвенция мында арталан методика серти тайӧ Оланпас дорӧ 14 содтӧд серти;”.
3. 9 статьялӧн 1 юкӧнса 3 да 4 пунктъяс гижны тадзи:
“3) Тайӧ Оланпаслӧн 1 статьяса 1, 7, 8, 11 да 12 пунктъясӧн, - збыльмӧдсьӧ Коми Республикаса велӧдан, наука да том йӧз политика министерствоӧн;
4) тайӧ Оланпаслӧн 1 статьяса 2, 9, 10 пунктъясӧн — збыльмӧдсьӧ Коми Республикаса удж, уджӧн могмӧдан да социальнӧя доръян министерствоӧн;”.
4. 10 статьялӧн 1 юкӧнса медводдза абзацын “1 статьяса 1 - 6, 9 да 10 пунктъясын” кывъяс вежны “1 статьяса 1 - 6, 9 - 12 пунктъясын” кывъясӧн.
5. “Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 1 статьяса 7-10 пунктъясӧн урчитӧм Коми Республикаса канму уджмогъяс збыльмӧдӧм вылӧ Коми Республикаса республиканскӧй сьӧмкудйысь муниципальнӧй районса (кар кытшса) сьӧмкудлы сетӧм субвенция мында арталан методика (8 содтӧд), гижны тайӧ Оланпас дорӧ 1 содтӧд серти редакцияын.
6. Содтыны Оланпасӧ 14 содтӧд тайӧ Оланпас дорӧ 2 содтӧд серти.
3 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм мысти да паськалӧ 2019 вося тӧвшӧр тӧлысь 1 лунсянь артмӧм инӧда йитӧдъяс вылӧ, положениеяс кындзи, кутшӧмъясӧс индӧма тайӧ статьяса мӧд юкӧнын.
Меставывса асвеськӧдлан органъясӧн “Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 1 статьяса 11 да 12 пунктъясӧн урчитӧм канму уджмогъяс збыльмӧдӧм бӧрся контроль серти Коми Республикаса велӧдан, наука да том йӧз политика министерствоӧн уджмогъяс збыльмӧдан юкӧнса 1 статья, 1, 2 пунктъяс, 3 пунктса мӧд абзац, тайӧ Оланпаслӧн 2 статьяса 4, 6 пунктъяс вынсялӧны 2019 вося косму тӧлысь 1 лунсянь.
Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти, примитны нормативнӧй инӧда актъяс, кутшӧмъяс могмӧдӧны тайӧ Оланпас збыльмӧдӧмсӧ.
Коми Республикаса Юралысь 



          
          С.А. Гапликов
Сыктывкар
2018 вося ӧшым тӧлысь 25 лун
133-РЗ № 
“Коми Республикаын тӧрасян да тӧждысян удж котыртӧмкӧд да збыльмӧдӧмкӧд йитчӧм юалӧмъяс серти 
Коми Республикаса 
ӧткымын оланпасӧ вежсьӧмъяс 
пыртӧм йылысь” Коми Республикаса Оланпас дорӧ 
1 содтӧд
“Коми Республикаын меставывса асвеськӧдлан органъяслы 
Коми Республикаса 
торъя канму уджмогъяс сетӧм йылысь” Коми Республикаса Оланпас дорӧ
8 содтӧд
“Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 1 статьяса 7-10 пунктъясӧн урчитӧм Коми Республикаса канму уджмогъяс збыльмӧдӧм вылӧ Коми Республикаса республиканскӧй сьӧмкудйысь муниципальнӧй районса (кар кытшса) сьӧмкудлы сетӧм 
субвенция мында арталан 
МЕТОДИКА
1. Коми Республикаса республиканскӧй сьӧмкудйысь муниципальнӧй районса (кар кытшса) сьӧмкудйысь субвенцияяссӧ веськӧдӧны Коми Республикаын меставывса асвеськӧдлан органъясӧн вӧчӧм рӧскод компенсируйтӧм вылӧ (водзӧ – меставывса асвеськӧдлан органъяс):
1) муниципальнӧй специализируйтӧм оланін фондысь олан жыръясӧн, кутшӧмъясӧс сетӧны специализируйтӧм олан жыръяс медалан сёрнитчӧмъяс серти, бать-мамтӧм да бать-мам дӧзьӧртӧг кольӧм челядьӧс, бать-мамтӧм да бать-мам дӧзьӧртӧг кольӧм челядь лыдысь йӧзӧс могмӧдӧм серти да бать-мамтӧм да бать-мам дӧзьӧртӧг кольӧм челядьлысь, бать-мамтӧм да бать-мам дӧзьӧртӧг кольӧм челядь лыдысь йӧзлысь список лӧсьӧдӧм серти наӧн канму уджмогъяс збыльмӧдігӧн, кодъясӧс колӧ могмӧдны муниципальнӧй специализируйтӧм оланін фондысь олан жыръясӧн, кутшӧмъясӧс сетӧны специализируйтӧм олан жыръяс медалан сёрнитчӧмъяс серти (водзӧ – канму уджмогъяс, кутшӧмъясӧс урчитӧма тайӧ Оланпаслӧн 1 статьяса 7 да 8 пунктъясӧн);
2) “Ветеранъяс йылысь” 1995 во тӧвшӧр тӧлысь 12 лунся 5-ФЗ №-а да “Россия Федерацияын вермытӧмъясӧс социальнӧя дорйӧм йылысь” 1995 во вӧльгым тӧлысь 24 лунся 181-ФЗ №-а  федеральнӧй оланпасъясӧн урчитӧм торъя категорияа гражданаӧс оланінӧн могмӧдӧм серти наӧн канму уджмогъяс збыльмӧдігӧн (водзӧ лӧсялӧмӧн – канму уджмогъяс, кутшӧмъясӧс урчитӧма тайӧ Оланпаслӧн 1 статьяса 9 да 10 пунктъясӧн, торъя категорияа граждана).
2. Меставывса асвеськӧдлан органъясын уджалысьяслысь штат лыд видзӧм вылӧ рӧскодсӧ, мыйта колӧ, медым збыльмӧдны тайӧ Методикалӧн 1 пунктын индӧм канму уджмогъяс, кутшӧмъясӧс урчитӧны медыджыд специалист чин (водзӧ – специалист) сьӧмӧн видзӧмсӧ арталӧмӧн Коми Республикаын муниципальнӧй служба йылысь Коми Республикаса оланпастэчас серти, та дырйи индӧм уджалысьяслысь лыдсӧ урчитӧны татшӧм нормативъяс тӧд вылӧ босьтӧмӧн:
1) гражданалӧн лыд дырйи, кодъясӧс пыртӧма бать-мамтӧм да бать-мам дӧзьӧртӧг кольӧм челядьлӧн, бать-мамтӧм да бать-мам дӧзьӧртӧг кольӧм челядь лыдысь йӧзлӧн списокӧ, кодъясӧс колӧ могмӧдны муниципальнӧй специализируйтӧм оланін фондса олан жыръясӧн, кутшӧмъясӧс сетӧны специализируйтӧм олан жыръяс медалан сёрнитчӧмъяс серти, планируйтӧм во водзын мунысь волӧн косму тӧлысь 1 лун вылӧ:
а) 50 гражданаӧдз – специалистлӧн 0,06 штатнӧй единица;
б) 51-сянь 75 гражданаӧдз – специалистлӧн 0,07 штатнӧй единица;
в) 76-сянь 100 гражданаӧдз – специалистлӧн 0,08 штатнӧй единица;
г) 101-сянь 150 гражданаӧдз – специалистлӧн 0,1 штатнӧй единица;
д) 151-сянь 200 гражданаӧдз – специалистлӧн 0,25 штатнӧй единица;
е) 201 гражданинсянь – специалистлӧн 0,5 штатнӧй единица;
2) торъя категорияа гражданалӧн лыд дырйи, кодъясӧс пыртӧма гражданалӧн списокӧ, кодъяс нуждайтчӧны олан условиеяс бурмӧдӧмын, во заводитчӧм кежлӧ, мый мунӧ планируйтан во водзын, бӧръя отчётнӧй кадпас вылӧ:
а) 50 гражданаӧдз – специалистлӧн 0,02 штатнӧй единица;
б) 51-сянь 100 гражданаӧдз – специалистлӧн 0,05 штатнӧй единица;
в) 101-сянь 200 гражданаӧдз – специалистлӧн 0,1 штатнӧй единица;
г) 201-сянь 400 гражданаӧдз – специалистлӧн 0,2 штатнӧй единица;
д) 401-сянь 600 гражданаӧдз – специалистлӧн 0,3 штатнӧй единица;
е) 601 гражданинысь унджык – специалистлӧн 0,4 штатнӧй единица.
3. Материальнӧй ӧтувъя рӧскодсӧ урчитӧны мындаын:
1) меставывса асвеськӧдлан органъясӧн тайӧ Оланпаслӧн 1 статьяса 7 да 8 пунктъясӧн урчитӧм канму уджмогъяс збыльмӧдігӧн вӧчӧм рӧскод компенсируйтӧм вылӧ - 15 сюрс шайт ӧти уджалысь вылӧ вонас;
2) меставывса асвеськӧдлан органъясӧн наӧн тайӧ Оланпаслӧн 1 статьяса 9 да 10 пунктъясӧн урчитӧм канму уджмогъяс збыльмӧдігӧн вӧчӧм рӧскод компенсируйтӧм вылӧ - 15 сюрс шайт ӧти уджалысь вылӧ вонас.
4. Материальнӧй ӧтувъя рӧскодыс артмӧ:
1) канцелярия вузӧс ньӧбӧм вылӧ рӧскод тӧд вылӧ босьтӧмӧн – ӧти уджалысь вылӧ вонас;
2) мукӧд рӧскод материал ньӧбӧм вылӧ рӧскод тӧд вылӧ босьтӧмӧн, кутшӧмъяс колӧны меставывса асвеськӧдлан органъяслы индӧм канму уджмогъяс збыльмӧдӧм вылӧ;
3) связь услугаяс вылӧ рӧскод тӧд вылӧ босьтӧмӧн;
4) оргтехника могмӧдӧм вылӧ рӧскод тӧд вылӧ босьтӧмӧн;
5) уджтасулов вылӧ рӧскод тӧд вылӧ босьтӧмӧн. 
5. Тайӧ Методикалӧн 1 пунктын индӧм канму уджмогъяс збыльмӧдӧм вылӧ субвенция мында артмӧ рӧскодысь, мыйта колӧ, медым видзны муниципальнӧй районса (кар кытшса)  уджалысьяслысь штатнӧй лыдсӧ, кодъяс збыльмӧдӧны канму уджмогъяс, да меставывса асвеськӧдлан органъясӧн канму уджмогъяс збыльмӧдӧм вылӧ материальнӧй ӧтувъя рӧскодысь:
1) меставывса асвеськӧдлан органъясӧн наӧн тайӧ Оланпаслӧн 1 статьяса 7 да 8 пунктъясӧн урчитӧм канму уджмогъяс збыльмӧдігӧн вӧчӧм рӧскод компенсируйтӧм вылӧ субвенция мындасӧ арталӧны татшӧм формула серти:
Субi1 = ФОТi1 + Чшi1 × Мз1,
кӧні:
Субi1 – субвенция мында, кутшӧмӧс сетӧны i муниципальнӧй районса (кар кытшса) сьӧмкудлы сыӧн канму уджмогъяс збыльмӧдігӧн, кутшӧмъясӧс урчитӧма тайӧ Оланпаслӧн 1 статьяса 7 да 8 пунктъясӧн;
ФОТi1 – i муниципальнӧй районса (кар кытшса) меставывса асвеськӧдлан органын уджалысьяслы уджысь мынтысьӧм вылӧ рӧскод, мыйта колӧ канму уджмогъяс збыльмӧдӧм вылӧ, кутшӧмъясӧс индӧма тайӧ Методикаса 2 пункт тӧд вылӧ босьтӧмӧн;
Чшi1 – i муниципальнӧй районса (кар кытшса) меставывса асвеськӧдлан органын уджалысьяслысь ӧтувъя штатнӧй лыдсӧ, кутшӧм колӧ канму уджмогъяс збыльмӧдӧм вылӧ, кутшӧмӧс индӧма тайӧ Методикалӧн 2 пунктса 1 пунктув тӧд вылӧ босьтӧмӧн;
Мз1 – 15 сюрс шайт мындаын материальнӧй ӧтувъя рӧскод во кежлӧ арталӧмӧн;
2) меставывса асвеськӧдлан органъясӧн тайӧ Оланпаслӧн 1 статьяса 9 да 10 пунктъясӧн урчитӧм канму уджмогъяс наӧн збыльмӧдігӧн вӧчӧм рӧскод компенсируйтӧм вылӧ субвенция мындасӧ арталӧны татшӧм формула серти:
Субi2 = ФОТi2 + Чшi2 × Мз2,
кӧні:
Субi2 – субвенция мында, кутшӧмӧс сетӧны i муниципальнӧй районса (кар кытшса) сьӧмкудлы канму уджмогъяс сыӧн збыльмӧдігӧн, кутшӧмъясӧс урчитӧма тайӧ Оланпаслӧн 1 статьяса 9 да 10 пунктъясӧн;
ФОТi2 – i муниципальнӧй районса (кар кытшса) меставывса асвеськӧдлан органын уджалысьяслы уджысь мынтысьӧм вылӧ рӧскод, мыйта колӧ, медым збыльмӧдны канму уджмогъяс, кутшӧмъясӧс индӧма тайӧ Методикаса 2 пункт тӧд вылӧ босьтӧмӧн;
Чшi2 – i муниципальнӧй районса (кар кытшса) меставывса асвеськӧдлан органын уджалысьяслысь ӧтувъя штатнӧй лыдсӧ, кутшӧм колӧ канму уджмогъяс збыльмӧдӧм вылӧ, кутшӧмъясӧс индӧма тайӧ Методикалӧн 2 пунктса 2 пунктув тӧд вылӧ босьтӧмӧн;
Мз2 – 15 сюрс шайт мындаын материальнӧй ӧтувъя рӧскод во кежлӧ арталӧмӧн.
6. Субвенцияяслысь ӧтувъя мындасӧ арталӧны татшӧм формула серти:
Суб = SUM Субi1 + SUM Субi2,
кӧні:
Суб – субвенциялӧн ӧтувъя мында, кутшӧмӧс сетӧны Коми Республикаса республиканскӧй сьӧмкудйысь муниципальнӧй районъясса (кар кытшъясса) сьӧмкудъяслы канму уджмогъяс збыльмӧдӧм вылӧ, кутшӧмъясӧс индӧма тайӧ Методикалӧн 1 пунктын;
Субi1 – субвенциялӧн ӧтувъя мында, кутшӧмӧс сетӧны i муниципальнӧй районса (кар кытшса) сьӧмкудлы сыӧн канму уджмогъяс збыльмӧдігӧн, кутшӧмъясӧс урчитӧма тайӧ Оланпаслӧн 1 статьяса 7 да 8 пунктъясӧн;
Субi2 – субвенциялӧн ӧтувъя мында, кутшӧмӧс сетӧны i муниципальнӧй районса (кар кытшса) сьӧмкудлы канму уджмогъяс сыӧн збыльмӧдігӧн, кутшӧмъясӧс урчитӧма тайӧ Оланпаслӧн 1 статьяса 9 да 10 пунктъясӧн.”.
“Коми Республикаын тӧрасян да тӧждысян удж котыртӧмкӧд да збыльмӧдӧмкӧд йитчӧм юалӧмъяс серти 
Коми Республикаса 
ӧткымын оланпасӧ вежсьӧмъяс 
пыртӧм йылысь” Коми Республикаса Оланпас дорӧ 
2 содтӧд
“Коми Республикаын меставывса асвеськӧдлан органъяслы 
Коми Республикаса 
торъя канму уджмогъяс сетӧм йылысь” Коми Республикаса Оланпас дорӧ
14 содтӧд
“Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпаслӧн 1 статьяса 11 да 12 пунктъясӧн урчитӧм Коми Республикаса канму уджмогъяс збыльмӧдӧм вылӧ Коми Республикаса республиканскӧй сьӧмкудйысь муниципальнӧй районса (кар кытшса) сьӧмкудлы сетӧм 
субвенцияяс мында арталан 
МЕТОДИКА
1. Коми Республикаса республиканскӧй сьӧмкудйысь муниципальнӧй районса (кар кытшса) сьӧмкудлы субвенцияяссӧ веськӧдӧны рӧскод компенсируйтӧм вылӧ, кутшӧмӧс вӧчисны Коми Республикаын меставывса асвеськӧдлан органъяс (водзӧ – меставывса асвеськӧдлан органъяс) наӧн тӧрасьӧм да тӧждысьӧм серти удж котыртӧм да збыльмӧдӧм серти да федеральнӧй оланпастэчасӧн да Коми Республикаса оланпастэчасӧн урчитӧм социальнӧй отсӧг мераяс да канмусянь социальнӧй гарантияяс сетӧм серти канму уджмогъяс збыльмӧдігӧн, индӧм, мынтӧм (бергӧдӧм) йылысь помшуӧм примитӧмӧн (водзӧ лӧсялӧмӧн – субвенция, канму уджмогъяс).
2. Меставывса асвеськӧдлан органъясын уджалысьяслысь штатнӧй лыдсӧ видзӧм вылӧ рӧскод, мыйта колӧ, медым збыльмӧдны канму уджмогъяс, урчитсьӧны секторса юрнуӧдысь (начальник, заведуйтысь) чин сьӧмӧн видзӧм вылӧ арталӧмӧн Коми Республикаын муниципальнӧй служба йылысь Коми Республикаса оланпастэчас серти, та дырйи индӧм уджалысьяслӧн лыдыс урчитсьӧ Коми Республикаын тӧрасян да тӧждысян органъясса специалистъяслӧн нормативнӧй лыд тӧд вылӧ босьтӧмӧн.
3. Материальнӧй ӧтувъя рӧскодыс урчитсьӧ ӧти уджалысь вылӧ 50 сюрс шайт мындаын вонас да артмӧ меставывса асвеськӧдлан органъяслы индӧм канму уджмогъяс збыльмӧдӧм вылӧ колана рӧскодысь:
1) рӧскод материалъяс да материальнӧй видзас ньӧбӧм вылӧ арталӧмӧн;
2) связь услугаяс, эмбур видзӧм, коммунальнӧй услугаяс, эмбурӧн вӧдитчӧмысь кӧртымалан дон вылӧ арталӧмӧн;
3) уджтасулов, оргтехника могмӧдӧм вылӧ арталӧмӧн;
4) служебнӧй командировкаясӧ, шойччанінӧдз ветлӧмысь да бӧр туйысь мынтӧм вылӧ арталӧмӧн;
5) мукӧд рӧскод вылӧ арталӧмӧн.
4. Канму уджмогъяс збыльмӧдӧм вылӧ субвенция мындаыс артмӧ рӧскодысь, мыйта колӧ меставывса асвеськӧдлан органъясын  уджалысьяслысь штатнӧй лыд видзӧм вылӧ, кодъяс збыльмӧдӧны канму уджмогъяс, да меставывса асвеськӧдлан органъясӧн канму уджмогъяс збыльмӧдӧм вылӧ материальнӧй ӧтувъя рӧскодысь.
Субвенция мындасӧ арталӧны татшӧм формула серти:
Субi = ФОТi + Чшi × Мз,
кӧні:
Субi – субвенция мында, кутшӧмӧс сетӧны i муниципальнӧй районса (кар кытшса) сьӧмкудлы сыӧн канму уджмогъяс збыльмӧдӧм вылӧ;
ФОТi – i муниципальнӧй районса (кар кытшса) меставывса асвеськӧдлан органын уджалысьяслы уджысь мынтысьӧм вылӧ рӧскод, мыйта колӧ канму уджмогъяс збыльмӧдӧм вылӧ, кутшӧмъясӧс индӧма тайӧ Методикаса 2 пункт тӧд вылӧ босьтӧмӧн;
Чшi – i муниципальнӧй районса (кар кытшса) меставывса асвеськӧдлан органын уджалысьяслӧн ӧтувъя штатнӧй лыд, мыйта колӧ канму уджмогъяс збыльмӧдӧм вылӧ, кутшӧмъясӧс индӧма тайӧ Методикаса 2 пункт тӧд вылӧ босьтӧмӧн;
Мз – 50 сюрс шайт мындаын материальнӧй ӧтувъя рӧскод во кежлӧ арталӧмӧн.
5. Субвенциялысь ӧтувъя мындасӧ арталӧны татшӧм формула серти:
Суб = SUM Субi,
кӧні:
Суб – субвенциялӧн ӧтувъя мында, кутшӧмъясӧс сетӧма Коми Республикаса республиканскӧй сьӧмкудйысь муниципальнӧй районъясса (кар кытшъясса) сьӧмкудъяслы канму уджмогъяс збыльмӧдӧм вылӧ;
Субi – субвенция мында, кутшӧмӧс сетӧны i муниципальнӧй районса (кар кытшса) сьӧмкудлы.”.
